
Resumo: Os principais desafios do sistema politico belga son a necesidade de asegurar a
xestion dunha enorme pluralidade territorial, lingliistica e cultural no marco dun modelo
institucional caracterizado pola fragmentacion partidista e a inestabilidade gobernamen-
tal. O paper analiza como o desenvolvemento do federalismo en Bélxica e a creacion de
institucions de autogoberno nas rexions e comunidades linglisticas se traduciu na cons-
trucion de contornos que, malia presentaren indicadores de fragmentacion similares aos
existentes a nivel federal, puideron definir maiores cotas de estabilidade gobernamental,
cuxa medicion se realiza mediante a analise de tres dimensions: a rotacion das familias
politicas a fronte dos gabinetes, a estabilidade externa e a cohesion interna dos gobernos
que se observa mediante a aplicacion do indice de Estabilidade Gobernamental.

Palabras clave: Federalismo, sistemas politicos subnacionais, autogoberno, fragmentacion
parlamentaria, estabilidade gobernamental.

Resumen: Los principales desafios del sistema politico belga son la necesidad de asegurar
la gestion de una enorme pluralidad territorial, lingliistica y cultural en el marco de un

modelo institucional caracterizado por la fragmentacion partidista y la inestabilidad gu-
bernamental. El paper analiza como el desarrollo del federalismo en Bélgica y la creacion
de instituciones de autogobierno en las regiones y comunidades lingtisticas se ha tradu-
cido en la construccion de entornos que, si bien presentan indicadores de fragmentacion
similares a los existentes a nivel federal, sin embargo, han podido definir mayores cotas de
estabilidad gubernamental, cuya medicion se realiza mediante el analisis de tres dimen-
siones: la rotacion de las familias politicas al frente de los gabinetes, la estabilidad externa
y la cohesion interna de los gobiernos que se observa mediante la aplicacion del Indice de
Estabilidad Gubernamental.

Palabras clave: Federalismo, sistemas politicos subnacionales, autogobierno, fragmenta-
cion parlamentaria, estabilidad gubernamental.

Abstract: The main challenges of the Belgian political system are the need to ensure the
management of a huge territorial, linguistic and cultural plurality within the framework of
an institutional model characterized by partisan fragmentation and government instabili-
ty. The paper analyzes how the development of federalism in Belgium and the creation of
self-government institutions in the regions and linguistic communities have resulted in the
construction of environments that, although they present indicators of fragmentation similar
to those existing at the federal level, have nevertheless been able to define higher levels of
government stability whose measurement is carried out through the analysis of three dimen-
sions: the rotation of political families at the head of the cabinets, external stability and in-
ternal cohesion of governments that is observed through the application of the Government
Stability Index.

Key words: Federalism, subnational political systems, self-government, parliamentary frag-
mentation, government stability.

SUMARIO: 1 Introducion. 2 O federalismo belga como marco analitico de referencia. 2.1 O
proceso de federalizacion de Bélxica. 2.2 O sistema de organizacion territorial do Estado.
3 Deseno metodoloxico. 4 Resultados. 41 Fragmentacion parlamentaria. 4.2 Grao de con-
centracion gobernamental. 4.3 Estabilidade gobernamental. 5 Discusion de resultados. 6
Conclusions. 7 Bibliografia.

1 INTRODUCION

Os dous elementos caracteristicos do sistema politico belga constitiieno o federalismo,
no intento por adaptar a convivencia das comunidades linglisticas francéfona (situada
na rexion valoa do sur do pais), neerlandesa (radicada en Flandres) e en menor medida
a alema (que se atopa nos cantdns de Eupen e Sankt Vith); e tamén a inestabilidade
que caracteriza os procesos de constitucion de instituciéns clave do sistema, sendo
especialmente significativa a conformacién do Goberno.

Cando se configura Bélxica, optouse por un deseio constitucional baseado no
unitarismo, asi como no predominio da poboacién de fala francesa®.

O modelo politico, nacido en 1831, comeza a entrar en crise, segundo Guerrera
Roig?, a partir da década de 1960, nun momento de declive social, econdmico e de-
mografico de Valonia que contrasta co crecemento das estruturas econémicas e a
prosperidade en Flandres.

Desde entén realizouse un importante proceso de reforma do Estado con tendencia
federalizante en tres ondadas. A primeira comeza en 1970 e leva consigo a constitu-
cién das entidades de lingua francéfona, neerlandesa e alem3, asi como das rexiéns

de Valonia, Flandres e Bruxelas, dotadas dun érgano deliberativo conformado polos
seus representantes electos no Parlamento federal.

A segunda ondada, que culmina en 1992, caracterizase pola ampliacion de compe-
tencias as entidades territoriais, a eleccién directa dos seus drganos representativos
e a constitucién dos seus respectivos gobernos. Ademais, incorpérase a paridade das
comunidades lingliisticas nas institucidns centrais, de maneira que no conxunto de
procesos de toma de decisiéns se outorga capacidade de bloqueo e se dota o sis-
tema dun forte caracter consociativo®. A terceira ondada, a partir de 1995, iniciase
coa reforma constitucional que definitivamente converte Bélxica nun Estado federal
integrado por dous tipos de entidades: as rexidns de base territorial (Flandres, Valonia
e Bruxelas-Capital) e as comunidades lingtisticas (francéfona, flamenga e alemad). En
Flandres optouse por que as institucions lingliisticas asumisen tamén o rol dos érganos
de autogoberno rexional, polo que as duas entidades comparten poder executivo e
lexislativo.

Neste sentido, o presente paper ten como pregunta principal de investigacion
analizar se os sistemas politicos das entidades federadas belgas se viron afectados
pola inestabilidade que caracteriza as institucions estatais. Para respondela, a investi-
gacion consta de tres partes claramente diferenciadas. En primeiro lugar, analizase o
modelo de organizacién territorial do Estado en Bélxica, que constitie o marco teo-
rico de referencia. A continuacion definese o desefio metodoldxico da investigacion,
consistente no estudo en cada entidade federada de tres dimensiéns analiticas: grao
de fragmentacion parlamentaria, analizado a través do Numero Efectivo de Partidos
Parlamentarios (NEPP); a concentracion gobernamental e a estabilidade dos equipos
ministeriais. A terceira parte do paper expdn e discute os resultados e, finalmente,
preséntanse as principais conclusiéns da investigacion.

2 O FEDERALISMO BELGA COMO MARCO
ANALITICO DE REFERENCIA

21 O proceso de federalizacion de Bélxica

Bélxica é un Estado que xorde a partir de 1830 como consecuencia da sUa separacion
dos Paises Baixos. A sua Constitucion, que entra en vigor en 1831, é unha das mais
antigas de Europa*. O novo pais caracterizase pola existencia de ddas comunidades
antagonicas: flamengos e valdns.

Os flamengos, asentados no norte, de lingua neerlandesa, constituian o grupo
minoritario a nivel demografico e eran unha sociedade cuns menores niveis de in-
dustrializacién e desenvolvemento. Pola sUa parte, a comunidade valoa, francéfona e
situada na zona sur, contaba cunha posicién dominante en termos de poboacién, asi
como de prosperidade e modernizacion. A esta complexidade inicial engadese que,

como consecuencia do Tratado de Versalles de 1918, os canténs de Eupen, Malmedy
e parte de Monschau, que formaran parte do Reino de Prusia, foron entregados para
a sUa administracion ao Reino de Bélxica. A votacién do 20 de setembro de 1920 su-
puxo a incorporacion definitiva destes territorios e a conseguinte configuracion dunha
comunidade xermandéfona na zona oriental®.

Segundo Tomas?, o predominio dos valdns foi determinante para a adopcion dun
modelo de organizacién territorial, de inspiracién centralista, baseado nun sistema
estruturado en municipios e provincias que impuxese no conxunto do Estado a cultura
francesa, sendo o mellor exemplo diso, segundo Casal’, a posicién da capital, Bruxelas,
que, formando parte da zona flamenga, se converte nunha cidade eminentemente
francéfona fronte ao territorio que a rodea.

A partir de 1840 renacen os movementos nacionalistas flamengos como unha re-
acciéon ante as tendencias uniformadoras que, por exemplo, fixeron do francés a tGinica
lingua oficial no ambito publico®. Nun primeiro momento o obxectivo deste movemento
circunscribiase soamente ao recoiecemento da lingua neerlandesa e cara 4 demanda
dun autogoberno limitado.

Estas reivindicaciéns, segundo De Winter?, puideron canalizarse inicialmente co
recofiecemento da lingua flamenga no dmbito xudicial (1873), burocratico (1878) e
militar (1887), asi como na educacién primaria e secundaria (1895). Ademais, as prin-
cipais familias politicas (socialistas, liberais e democratacristians) comezaron a realizar
politicas de cota idiomatica nas suas respectivas listas electorais, facilitando unha
maior presenza da comunidade neerlandesa tanto no Parlamento como no Goberno.

Non obstante, a partir da | Guerra Mundial, nun momento no que ten lugar a pri-
meira ondada de procesos de independencia do século XX, boa parte do naciona-
lismo flamengo inicia un proceso de radicalizacién que comeza a ver na constitucién
dun Estado propio o mellor instrumento de resolucién da cuestién nacional, definida
por Keating!! como a existencia dun conflito baseado na incorrecta delimitacion dos
estados en relacion cos grupos nacionais que os conforman.

Coa finalizacién da Il Guerra Mundial prodicese unha modificacién drastica da
configuracién socioeconémica de Bélxica. Flandres convértese no principal polo de
actividade econdmica e financeira, atraendo cara ao seu territorio os principais sectores
financeiros ata entén radicados en Valonia. A existencia dunha organizacién politi-
co-administrativa de corte centralista e inspiracion francesa contrasta, polo tanto, coa
puxanza emerxente das rexiéns de fala neerlandesa, onde o sentimento independentista
se desenvolveu con forza durante o periodo de entreguerras. Para facer fronte a este
desafio, desde 1970 inicianse reformas de corte descentralizador e federalizante coa
finalidade de cohesionar o pais e evitar a secesion dun dos territorios*?.

Como acertadamente sinala Cueto??, a principal caracteristica do proceso de reforma
do Estado belga e a stia transformacion nun modelo federal radica en que ten natureza
disociativa, posto que, fronte a modelos clasicos como o suizo ou o norteamericano, nos
que son as propias entidades subnacionais as que acordan unha asociacién perpetua e

o fortalecemento das instituciéns centrais do Estado, no caso belga o modelo federal
nace das demandas das comunidades e territorios que conforman o pais e materializase
xerando para cada grupo o seu propio sistema de autogoberno a partir da cesion de
competencias e capacidades por parte dun centro federal que tende a debilitarse®*.

A primeira ondada de reforma do modelo institucional comeza en 1970 ante a cons-
tatacion da inviabilidade do sistema centralista xurdido en 1831%. A primeira reforma
constitucional, polo tanto, suprimiu o caracter unitario do pais, que se substituiu polo
reconecemento de tres comunidades de base linglistica: francéfona, neerlandesa e
xermanofona, asi como de tres entidades territoriais: Valonia, Flandres e Bruxelas-
Capital. Estas seis entidades contaban cun deseno institucional baseado en consellos
deliberativos integrados polos seus representantes no Parlamento nacional con capa-
cidades executivas moi limitadas no campo social, econémico e cultural.

A partir de 1992 outérgaselles un maior caracter democratico aos consellos de
cada unha das entidades mediante a eleccion directa dos seus integrantes por parte
das suas respectivas comunidades politicas?®é, desefio que se completa, coa reforma de
1995, cando cada comunidade e rexidn se dota dos seus respectivos poderes executi-
vos para a xestiéon das stias competencias garantidas na Constitucion federal e desde
comezos do século XXI como consecuencia dos Accord Lamberbont et Lombard, asi
como do Accord du Papillon, o nivel de capacidades das entidades federadas elevouse
significativamente coa transferencia da fiscalidade, asi como, no caso das rexiéns, dos
principais servizos sociais que integran o nucleo do Estado do benestar?’.

Este proceso de federalizacion complétase con dous procesos clave. En primeiro
lugar, prodicese unha escisién dos partidos de dmbito nacional en organizaciéns re-
xionais independentes entre si'® que se sumaron aos partidos nacionalistas flamengos
emerxentes. En segundo termo, a incorporacion da paridade no sistema parlamentario
recollese tamén na conformacion do Goberno que, integrado por 15 ministros, deben
estar divididos a partes iguais entre francéfonos e flamengos para garantir a igualdade
lingliistica e territorial no seo do gabinete?’.

2.2 O sistema de organizacion territorial do Estado

O modelo federal belga baséase na existencia dunha pluralidade de entidades fede-
radas®. Neste sentido, o artigo 1 da Constitucion belga (CB) sinala que é un Estado
federal que se compdn de dous tipos de entidades: as rexiéns, de base territorial, e as
comunidades, de base lingtiistica, mentres que os artigos 2 e 4 delimitan espacialmente
0 ambito de cada entidade.

Taboa 1. Delimitacion das entidades territoriais

- Rexion de Flandres.

Comunidade Flamenga Lingtiistica . .
g g - Habitantes flamengos de Bruxelas-Capital.
Comunidade Xermanoéfona Lingtiistica Habitantes xermandfonos da rexion valoa.
q P Francofonos das rexions de Valonia e Bruxelas-
Comunidade Francesa Lingiiistica .
Capital.
Provincias de Antuerpen, Brabante flamengo,
Rexion de Flandres Territorial Flandres occidental, Flandres oriental e
Limburgo.
. . o Provincias de Brabanty 16n, Hainaut,
Rexion de Valonia Territorial rovinetas - e @ an- R amau
Luxemburgo, Namur e Liexa.
., . L 19 municipios da area metropolitana da cidade
Rexién de Bruxelas-Capital Territorial

de Bruxelas.

Fonte: Elaboracién propia.

No caso das entidades de base territorial, estas asumen as principais competencias
territorializables, como a sanidade, a educacion ou as obras publicas, e desde 2001, en
sucesivos acordos gobernamentais, asumiron facultades tan relevantes como a pres-
tacion de servizos sociais, a regulacién dos gobernos locais e incrementaron as suas
capacidades en materia fiscal?!. Pola stia banda, as comunidades asumen competencias
en materia cultural, idioma vehicular na educaciéon ou nas relacions laborais, asi como
o réxime de pensions (artigos 127-128 CB).

Para exercer de forma efectiva o conxunto de competencias que tefien reconecidas
cada unha de entidades federadas, a CB establece que contan coas stas propias insti-
tucidns de autogoberno: unha asemblea lexislativa e un goberno responsable ante esta.
Este principio xeral ten unha excepcién no artigo 137 CB, no que se establece que as
competencias da rexion de Flandres se exercen a través dos 6rganos da comunidade
lingliistica flamenga, que tefien natureza dual (territorial e cultural).

Deste xeito, o sistema politico federal imponlles s stias comunidades e rexions
un esquema institucional de natureza parlamentaria??. A opcién por este modelo leva
consigo a implementacion dun esquema representativo en virtude do cal a comunidade
politica designa os seus representantes no poder lexislativo, que, no seu nome, elaboran
as leis, os orzamentos e lexitiman a constitucion ou destitucion do poder executivo®.

Polo tanto, no sistema politico das entidades federadas de Bélxica, a CB configura
o poder lexislativo como o érgano central do sistema, ao ser o Unico cunha relacién
directa e mediata coa comunidade politica.

Taboa 2. Tamaifio das asembleas lexislativas das entidades federadas

Entidade Nome Membros Método de eleccion
- Os 75 electos no
Parlamento da Parlamento de Valonia.
Comunidade Francesa Federacion Valonia- 94 - 19 francéfonos do
Bruxelas Parlamento de Bruxelas-
Capital.
Parlamento da
Comunidade Xermano6fona Comunidade 25 Eleccion directa.
Xermanoéfona

Comunidade Flamenga

¢ Rexién de Flandres Parlamento de Flandres 75 Eleccion directa.
Rexion de Valonia Parlamento de Valonia 75 Eleccion directa.
Rexion de Bruxelas-Capital Parlamento de Bruxelas 89 Eleccion directa.

Fonte: Elaboracion propia

A camara mais reducida é o Parlamento da Comunidade Xermanéfona (composto
por 25 membros), os lexislativos de Valonia e Flandres contan con 75 escanos, men-
tres que o de Bruxelas ten 89 integrantes. En case todos os casos os parlamentarios
son elixidos mediante votacion popular directa por parte da comunidade politica da
entidade federada.

A excepcion é o lexislativo da Comunidade Lingtistica Francéfona, que, coa de-
nominacion de Parlamento da Federacion Valonia-Bruxelas, conta con 94 membros
que son electos noutras camaras territoriais: 75 son os parlamentarios elixidos para
o poder lexislativo valon, mentres que 19 pertencen ao Parlamento da rexion capital.

O artigo 122 CB establece que cada entidade contara co seu propio poder executivo,
que sera elixido polos respectivos parlamentos ante os que é politicamente respon-
sable sen poder proceder a sta disolucion anticipada en caso de perda da confianza?*.
A estrutura de cada gabinete encoméndaselle ao poder lexislativo das comunidades
e rexiéns que, no referente ao seu executivo, dispofien dunha capacidade de autoor-
ganizacion mais ampla.

3 DESENO METODOLOXICO

Como se sinalou na introducion deste artigo, a pregunta principal que guia esta inves-
tigacion consiste en analizar se os sistemas politicos das entidades federadas belgas
se viron afectados pola inestabilidade que caracteriza as instituciéns nacionais.

Polo tanto, o obxectivo principal que ten este paper consiste en estudar o rende-
mento parlamentario e gobernamental das comunidades e rexions de Bélxica desde a
conformacién de instituciéns de autogoberno baseadas no binomio executivo-lexis-
lativo. Por esta razén, tomouse como referente o periodo temporal 1986-2022 para a

Comunidade Xermandfona e 1995-2022 para a Rexién de Valonia, Bruxelas-Capital, asi
como para a Rexion de Flandres e a Comunidade Flamenga. De xeito complementario,
como obxectivos especificos, proponse estudar a fragmentacion e a composicion de
equipos gobernamentais en entidades politicas subnacionais.
Para abordar a pregunta e os obxectivos, esta investigacién tivo en conta tres
dimensidns analiticas:
1. Fragmentacién parlamentaria.
2. Concentracidon gobernamental.
3. Estabilidade dos equipos ministeriais.
O seu estudo abordouse a partir da construciéon dunha base de datos integrada por
3 dimensidns analiticas, X indicadores e X subindicadores.

Taboa 3. Deseno da base de datos de rendemento institucional

Variable analitica Indicadores

Fragmentacion parlamentaria Numero efectivo de partidos parlamentarios.

1. Composicion dos gabinetes.
Concentracion gobernamental 2. Cor politica do xefe de goberno.
3. Numero de partidos no goberno.

1. Relacion lexislatura/gabinetes.

Estabilidade de gob -
stablicace €e gOherno 2. Indice de Estabilidade Gobernamental (IEG).

Fonte: Elaboraciéon propia

O estudo da fragmentacion no poder lexislativo das comunidades e rexions reali-
zouse a partir do calculo do NEPP e do sistema de partidos resultante en cada cdma-
ra. A determinacién do NEPP elaborouse a partir da férmula proposta por Laakso e
Taagepera?®, onde o nimero efectivo son os partidos que contan con polo menos un
voto e un escano e S é a proporcion normalizada de cada organizacién politica sobre
o conxunto de escanos que conforman a cdmara elevada ao cadrado.

Figura 1. Calculo do NEPP

NEPP = 1
[yn, s

O NEPP mostra o nesgo que presenta o sistema de partidos que segundo Blondel?®
pode ter caracter bipartidista (perfecto ou imperfecto) ou pola contra ter natureza
multipartidista (con ou sen partido dominante no sistema) en funciéon do parametro
resultante da aplicacion da formula.

Taboa 4. Relacion entre o NEPP e o sistema de partidos

Sistema NEPP
Bipartidista perfecto 2
Bipartidista imperfecto 2,5
Multipartidista de partido dominante B
Multipartidista sen partido dominante 4.5

Fonte: Elaboracion propia

A andlise da concentracién gobernamental determinase mediante o estudo de
tres indicadores que permiten apreciar o grao de fragmentacion interna: en primeiro
lugar, examinase a composicion dos gabinetes en funcidn das familias politicas que os
integran; en segundo termo, estlidase a cor politica do xefe de goberno; e, finalmente,
analizase o numero de partidos que forman parte de cada gabinete.

A Ultima das dimensions centrouse na andlise da estabilidade do poder executivo,
que se abordou desde dous planos. A nivel externo mediante a relacion entre o nimero
de lexislaturas e de equipos gobernamentais conformados, aspecto que constitiie unha
interesante ferramenta analitica porque no sistema politico belga, ao non considerarse
a posibilidade de disolucién anticipada dos parlamentos das rexions e comunidades, a
inestabilidade se poderia apreciar na conformacién dun nimero elevado de gabinetes
por cada lexislatura. Pola stia banda, a nivel interno empregouse o indice de Estabilidade
Gobernamental (IEG), construido a partir da metodoloxia formulada por Abal, Eberhardt
e Ariza%’, que mide a correlacion entre a rotacion dos ministros e o tempo de vida de
cada xefe de goberno.

Figura 2. Formula do IEG
[EG = (JGM /M) /NT

O IEG parte do sumatorio total de xestidns ministeriais (persoas que ocupan carteira
no Executivo) que tefien lugar baixo o mandato dun mesmo xefe de goberno e que pola
stia vez se divide entre o nimero maximo legal de departamentos ministeriais (M). O
cociente dividese, pola stia parte, entre a raiz cadrada do tempo (T) de permanencia do
xefe de goberno, desde a stia toma de posesién ata a toma de posesion do seu sucesor,
expresado en dias e dividido entre 362,25, que é a extension dun ano.

A partir do célculo pédese observar que un IEG elevado constata un alto grao de
inestabilidade, ben sexa por unha alta rotacién de persoas ou pola curta duracién do
periodo de goberno, mentres que, se o IEG tende a 0, evidencia un elevado grao de
estabilidade gobernamental.

En dltimo termo, estas tres dimensions analiticas estidanse de forma combinada
coa finalidade de comprender o grao de inestabilidade de cada sistema politico rexional
ou comunitario mediante o estudo do impacto da fragmentacién parlamentaria sobre
a concentracién e a estabilidade gobernamental.

4 RESULTADOS

41 Fragmentacion parlamentaria

Como se explicou na epigrafe metodoldxica, o primeiro elemento analitico vinculase
co estudo da fragmentacién parlamentaria a partir do calculo do NEPP mediante o
emprego da formula de Laakso e Taagepera? e a determinacion do sistema de partidos
resultante.

Grafico 1. Fragmentacion nas entidades federadas belgas

2
1
0
1986 1990 1995 1999 2004 2009 2014 2019
——o— Comunidad Germandfona Comunidad Flamenca —a— Comunidad Francofona
—><Region Valona —#—Region Bruselas Capital

Fonte: Elaboracién propia.
Nota: Comunidade Xermanofona, Comunidade Flamenga, Comunidade
Francéfona, Rexion Valoa, Rexion Bruxelas-Capital.

O grafico 1 constata que o conxunto de entidades que conforman o modelo federal
de Bélxica se caracteriza por unha tendencia & fragmentacién das suas instituciéns
parlamentarias. Deste xeito, a partir da modelizacidén de Blondel?’, podese observar
que a Comunidade Flamenga e a Rexién de Bruxelas-Capital, cun NEPP medio tem-
poral de 5,6 e 5,04, respectivamente, vifieron contando cun sistema de partidos nas
slias asembleas lexislativas tendente ao multipartidismo sen partido dominante. Pola

slia parte, a Comunidade Xermandéfona tamén se sitla neste modelo, ao presentar un
NEPP medio de 4,5.

En sentido contrario, os parlamentos da Rexién Valoa (3,5) e da Comunidade
Francéfona (3,7) son os que presentan un menor nivel de fragmentacion, ao mostrar
un NEPP medio temporal que se sitla en pardametros de multipartidismo de partido
dominante, que en nos dous casos veu sendo a rama francéfona da socialdemocracia:
o Partido Socialista (PS).

Un aspecto especialmente relevante que convén destacar do estudo da serie histo-
rica é que en todas as rexions e comunidades se observa, no periodo 2014-2019, unha
forte tendencia a fragmentacién. Neste sentido, na actualidade en todas as asembleas
lexislativas hai un NEPP equivalente a un sistema multipartidista sen partido domi-
nante, sendo especialmente relevantes os casos da Comunidade Xermandfona (5,4),
a Comunidade Francéfona (4,7) e a Rexién Valoa (4,4), que conformaron en 2019 os
parlamentos mais fragmentados da sua serie histérica. No caso da asemblea lexislativa
flamenga (6,2) e do Parlamento de Bruxelas-Capital (6,02), malia non teren a compo-
sicién mais complexa do ciclo histérico, presentan os segundos NEPP mais elevados
desde a suUa creacién en 1995 e 1990 respectivamente.

4.2 Grao de concentracion gobernamental

O segundo pardmetro analitico vinculase co grao de concentracion gobernamental,
e ten a finalidade de determinar o grao de fragmentacion interna que se da nos dife-
rentes equipos gobernamentais das comunidades e rexiéns. Para o seu estudo, como
se sinalou anteriormente, examinaronse tres indicadores: composicién do gabinete
por familias ideoldxicas, cor politica do xefe de goberno e o nimero de partidos que
conforman cada equipo ministerial.

Grafico 2. Composicion ideoloxica dos equipos gobernamentais

Comunidad Comunidad Comunidad Region Valona Regionde
Germanofona Flamenca Francofona Bruselas-Capital
B Socialistas B Democratacristianos m Liberales
Nacionalistas m Ecologistas Jefes de Gobierno

Fonte: Elaboracién propia.
Nota: Comunidade Xermanofona, Comunidade Flamenga, Comunidade Francéfona,
Rexion Valoa, Rexion Bruxelas-Capital. Socialistas, Democratacristians,
Liberais, Nacionalistas, Ecoloxistas, Xefes de Goberno.

O estudo da composicion gobernamental, exposto no grafico 2, presenta como
principal resultado a existencia dunha elevada pluralidade interna dos diferentes
equipos ministeriais cos que contou cada xefe de goberno nas diferentes rexiéns e
comunidades belgas.

No caso da Comunidade Xermandéfona, houbo 3 xefes de goberno desde 1989
(Maraite, Lambertz e Paasch) socialistas e liberais (na rama francéfona dos dous: PS e
Movemento Reformador -MR-) tiveron presenza en cada un dos executivos que se
conformaron na entidade, mentres que os rexionalistas do ProDG soamente estiveron
nun gabinete.

Nas institucions flamengas houbo 8 primeiros ministros; a familia politica con
maior presenza en gabinetes son os liberais flamengos (Open VLD), que estiveron en
sete equipos gobernamentais; seguidos de democratacristians (CD&V) e nacionalistas
(Nova Alianza Flamenga NV-A), con presenza en 6 executivos, e os socialistas (Vooruit)
fixérono en 5. Pola sta banda, a Comunidade Francéfona tivo 5 xefes do executivo,
formando parte os socialistas (PS) de todos os gobernos nos que houbo unha presenza
importante de ecoloxistas (Ecolo) e dos democratacristians (CDH).

O gabinete valdn foi presidido por 6 persoas; en todos os casos houbo presenza da
democracia cristia (CDH), en 5 ocasidns con socialistas (PS) e en 3 con liberais (MR) e
verdes (Ecolo). Pola sta banda, os 5 gobernantes de Bruxelas-Capital sempre contaron
con presenza dos socialistas (PS e Vooruit) e de liberais (MR e Open VLD).

O segundo dos indicadores vinculase coa cor politica que tiveron cada un dos xefes
de goberno. Este é un aspecto clave, posto que permite analizar a rotacion ideoldxica
das diferentes familias politicas na xefatura dos diferentes gabinetes que se constituiron
nas entidades federadas.

Grafico 3. Familia ideoloxica dos xefes de goberno

Fonte: Elaboracién propia.
Nota: Comunidade Xermanofona, Comunidade Flamenga, Comunidade Francéfona, Rexion
Valoa, Rexion Bruxelas-Capital. Socialistas, Democratacristians, Liberais, Nacionalistas.

Como mostra o grafico 3, en todas as rexiéns e comunidades belgas tivo lugar unha
alternancia de partidos nas suas respectivas presidencias. No caso da Comunidade
Xermanofona, os seus 3 equipos ministeriais foron presididos por un democratacristian
(Maraite), un socialista (Lambert) e un rexionalista (Paasch). Pola stia banda, o execu-
tivo flamengo contou con 8 xefes de goberno: 3 deles pertenceron ao CD&V (Van der
Brande, Leterme e Peeters), outros 3 aos nacionalistas de NV-A (Bourgeois, Homans
e Jambon), mentres que Dewael e Somers eran membros do liberal Open VLD.

A rotacién politica foi mais limitada na Comunidade Francéfona e na Rexion de
Bruxelas-Capital; nas duas entidades todos os seus xefes de goberno pertenceron
ao PS ou ao MR. Na capital houbo 3 primeiros ministros liberais (Simonet, Donnea
e Ducarme), fronte a 2 socialistas (Picque e Vervoot), mentres que na comunidade
de lingua francesa a tendencia se inverte, conformandose 3 gobernos liderados por
socialistas (Onkelinx, Arena e Demotte) e 2 presididos por liberais (Hasquin e Jeholet).

Valonia constitlie un exemplo de baixa rotacion na presidencia do seu Executivo,
posto que 5 dos 6 xefes de goberno foron membros do PS (Collignon, Di Rupo, Van

Cawoen, Demotte e Magnette) e soamente un primeiro ministro foi doutra familia
politica; é o caso do liberal Borsus, que dirixe o Goberno rexional desde 2019.

O terceiro dos indicadores do grao de concentraciéon gobernamental mostra o
numero de partidos co que cada xefe de goberno contou nos seus diferentes equipos
ministeriais. Este é un aspecto importante, xa que permite ver a amplitude das coali-
cions que tiveron lugar en cada unha das rexions e comunidades desde a constituciéon
das suas institucions de autogoberno.

Para determinalo, realizouse a media de partidos integrantes en cada gabinete di-
vidida entre o nimero de xefes de goberno. A partir do calculo da media de partidos
en cada un dos gabinetes de cada primeiro ministro, a primeira conclusiéon que se
pode extraer é que, desde a configuracion das institucions de autogoberno, ningunha
entidade federada belga contou cun Executivo monocolor.

Grafico 4. Nimero medio de partidos nos equipos ministeriais

Fonte: Elaboracién propia.
Nota: Comunidade Xermanofona, Comunidade Flamenga, Comunidade Francofona,
Rexion Valoa, Rexion Bruxelas-Capital. Media de Partidos no Gabinete.

Esta fragmentacion do poder executivo é especialmente significativa na Rexién de
Bruxelas-Capital, no Parlamento da cal estan representados o conxunto de familias
ideoldxicas tanto neerlandesas como francéfonas, e que contou en cada Goberno cunha
media de 6,4 formacions politicas. Ademais, tamén é apreciable no caso do Executivo
flamengo, integrado de media por 4,8 partidos en cada equipo gobernamental.

As entidades franc6fonas, a Comunidade Linglistica, asi como a Rexién de Valonia,
vifiéronse caracterizando pola composicién de gobernos menos fragmentados tendo 2,8
e 2,6 partidos de media, respectivamente, cada un dos gabinetes que se conformaron.

Nunha posicién intermedia sitiase o poder executivo da comunidade linglistica
alem3, onde, desde a constitucion das stas institucions propias, cada poder executivo
estivo integrado por unha media de 3,3 partidos politicos.

4.3 Estabilidade gobernamental

A terceira dimension analitica vinculase co grao de estabilidade da que gozan os di-
ferentes gobernos das entidades federadas. O seu estudo é especialmente relevante,
posto que en Bélxica non estd considerada a posibilidade do adianto electoral nos
gobernos rexionais e comunitarios; deste xeito, pédese observar o grao de rotacién
interna e externa que presenta cada equipo ministerial.

Para a sta andlise, nesta investigacion tomouse como referencia a proxeccién da
estabilidade ad extra dos gabinetes, estudada a partir da correlacién entre o nimero de
equipos ministeriais e as lexislaturas, pero ao mesmo tempo realizouse un diagnéstico
da suia cohesién interna mediante a construcion do IEG a partir do desefio metodoldxico
de Abal, Eberhardt e Ariza*®, que se detallou na epigrafe metodoldxica.

O estudo da estabilidade externa dos gabinetes ten o seu fundamento na natureza
parlamentaria dos sistemas politicos rexionais e comunitarios existentes en Bélxica. A
configuracién dun modelo institucional vertebrado arredor do poder lexislativo parte
do principio de que a cidadania designa os integrantes das camaras, os cales no seu
nome activan o funcionamento do conxunto de poderes e lexitiman o funcionamento
dos diferentes 6rganos.

Polo tanto, como acertadamente indica Fernandez Sarasola®!, o Parlamento adquire
tres funcions basicas: lexislar, elaborar os orzamentos e controlar e impulsar o Goberno
cunha multitude de facultades que abranguen desde o seu nacemento, mediante o
outorgamento da confianza, ata a siia destitucion, a través da sua retirada, pasando por
diferentes tipos de fiscalizacién con figuras rutineiras como preguntas ou solicitudes
de informacion.

Non obstante, a evolucién dos actores sociopoliticos, o desenvolvemento das po-
liticas nucleares do benestar, que expanden a capacidade normativa do Executivo®?,
e a institucionalizacion dos partidos politicos como actores de intermediacion entre
a cidadania e as instituciéns® levaron consigo unha gobernamentalizacion e partidi-
zacion do labor parlamentario que se racionalizou como funcién de soporte por parte
das maiorias €, a0 mesmo tempo, de control politico, das minorias cara aos executivos
que expresan as maiorias do drgano lexislativo®*.

No caso de Bélxica, a proxeccién externa da estabilidade dos gobernos das stas
comunidades lingliisticas e as sUas rexiéns caracterizase, en termos xerais, pola ten-
dencia cara a unha inestabilidade moderada.

Grafico 5. Correlacion equipos ministeriais-lexislaturas

Fonte: Elaboracion propia.
Nota: Comunidade Xermanéfona, Comunidade Flamenga, Comunidade Francéfona, Rexion
Valoa, Rexion Bruxelas-Capital. Lexislaturas, Gabinetes, Equipos ministeriais por lexislatura

Coa excepcién da Comunidade Lingliistica Xermandéfona, onde existe unha co-
rrelacién perfecta entre o nimero de gobernos constituidos e as lexislaturas do seu
Parlamento, no resto das entidades apréciase que, de media, tende a haber mais dun
Goberno distinto en cada periodo parlamentario.

Neste sentido, a Rexién de Valonia é a mais inestable, con 1,6 gabinetes por lexis-
latura. Pola contra, a Comunidade Francéfona, con 1,1 gobernos por mandato da sua
asemblea lexislativa, é a que tende a unha estabilidade case perfecta. Pola sta parte,
a Comunidade Flamenga e a Rexion de Bruxelas-Capital (1,5 gabinetes por lexislatura)
presentan indicadores de inestabilidade moderada moi similares aos de Valonia.

A cohesién interna dos gabinetes rexionais e comunitarios, medida a través do IEG,
caracterizase en termos xerais pola sta tendencia clara cara & estabilidade dos equipos,
posto que ningunha das entidades federadas presenta un IEG claramente elevado

Taboa 3. IEG de rexions e comunidades belgas.

Entidade Xefe de goberno IEG
Comunidade Xermanofe Maraite 0,85
Lambertz 0,21
Paasch 0,83
Media: 0,63
Comunidade Flamenga Van den Brande 0,66
Dewael 0,65
Somers 1,21
Leterme 0,58
Peeters 0,8
Bourgeois 0,7
Homans 2
Jambon 0,4
Media: 0,87
Comunidade Francesa Onkelinx 0,62
Hasquin 0,75
Arena 0,52
Demotte 0,84
Jeholet 0,62
Media: 0,67
Rexién Valoa Collingnon 0,51
Di Rupo 1,33
Van Cauwenberghe 0,86
Demotte 1,83
Magnette 0,58
Borsus 0,47
Media: 0,93
Rexion de Bruxelas-Capital Picque 1,02
Simonet 1,69
Donnea 0,62
Ducarme 1,3
Vervoot 0,33
Media: 0,99

Fonte: Elaboracion propia.

Son as comunidades linglisticas francesa (0,67) e alema (0,63) as que contan con
gabinetes caracterizados cunha maior cohesion interna. Neste aspecto, € imprescindible
sinalar que ningun dos xefes de goberno que tiveron se caracterizou por conformar
equipos ministeriais inestables, xa que en todos os casos o IEG se sittia por debaixo do 1.

En sentido contrario, a entidade con maior nivel de inestabilidade gobernamental
interna é a Rexion de Bruxelas-Capital (que conta cun IEG medio de 0,99), seguida
de Valonia (0,93) e Flandres (0,87). Un estudo detallado por gobernantes mostra que
0s premieres cuxos equipos foron mais estables son os socialistas: Lambert (0,21), da
Comunidade Xermanofona; e Vervoot (0,33), da Rexion de Bruxelas-Capital. En cambio,
as maiores cotas de inestabilidade déronse nos gabinetes do nacionalista flamengo
Homans (NV-A), cun IEG situado no 2, asi como nos do liberal Simonet en Bruxelas-
Capital (1,69) e os socialistas valons, Demotte (1,83) e Di Rupo (1,33).

5 DISCUSION DE RESULTADOS

A anélise das tres variables analiticas formuladas no desefio da investigacion (frag-
mentacion parlamentaria, concentracion gobernamental e estabilidade dos gabinetes)
permite obter tres consideraciéns previas deste estudo: fragmentacién dos sistemas
politicos das entidades federadas belgas, elevados niveis de pluralismo, asi como de
rotacién nos equipos ministeriais, € uns maiores indicadores de estabilidade goberna-
mental nos executivos rexionais e comunitarios.

O primeiro elemento, polo tanto, que se pode destacar dos sistemas politicos das
comunidades lingliisticas e das rexions de Bélxica é o seu caracter fortemente fragmen-
tado, posto que, como mostran os graficos 1, 2 e 4, a pluralidade de actores politicos
e de familias ideoldxicas constitie un sinal de identidade do poder executivo, como,
sobre todo, do lexislativo de cada unha das entidades federadas que vifieron contando
desde a stia constitucién con parlamentos multipartidistas, asi como con executivos de
coaliciéon conformados por diversos partidos. Son especialmente relevantes os elevados
niveis de fragmentacién parlamentaria existentes na Comunidade Flamenga, que se
sitian nun NEPP medio de 5,6 (chegando a alcanzar en 1999 o 6,6), asi como na Rexion
de Bruxelas-Capital, cuxo NEPP medio esta en 5,04 (e que desde 2019 supera o 6).

A fragmentacién parlamentaria flamenga e de Bruxelas é correlativa ao nimero me-
dio de partidos que integran os seus respectivos executivos. No caso do lexislativo da
capital, sitianse de media en 6,4 partidos en cada equipo gobernamental (un nimero
de partidos no gabinete superior ao NEPP), mentres que no da Comunidade Flamenga
tivo no seu Goberno, de media, 4,8 partidos desde 1995.

Grafico 6. Relacion entre o NEPP medio e o nimero medio de partidos no
Executivo de comunidades e rexions de forma comparada co nivel federal

Fonte: Elaboracién propia.
Nota: Comunidade Xermanéfona, Comunidade Flamenga, Comunidade
Francofona, Rexion Valoa, Rexion Bruxelas-Capital.
NEPP medio, Media de partidos no Goberno.

Non obstante, a pesar de tratarse de sistemas que presentan uns importantes niveis
de fragmentacion, contan con indicadores notablemente inferiores se se comparan
co sistema politico federal, onde actualmente o NEPP na cdmara de representantes
se sitla en 10,6, o cal supdn un contexto de multipartidismo fortemente atomizado,
moi superior 4 pluralidade existente en calquera asemblea lexislativa comunitaria ou
rexional, mesmo naquelas que, como a de Bruxelas-Capital ou Flandres, posten uns
elevados niveis de fragmentacion.

Esta complexidade no poder lexislativo federal apréciase tamén no feito de que o
actual Goberno, liderado polo liberal flamengo Alexander de Croo, conta con 7 parti-
dos (PS, MR, Ecolo, CD&V, Open VLD, Vooruit e Groen) correspondentes a 4 familias
ideoldxicas (socialistas, liberais, democratacristians e ecoloxistas), que é un nimero moi
superior ao de calquera Executivo rexional ou comunitario existente no pais.

A segunda consideracién previa vinculada coa anterior mostra que a fragmentacion
parlamentaria e a pluralidade de partidos que forman parte do Executivo permiten que
na xefatura dos gobernos das comunidades e das rexiéns belgas se dean uns elevados
niveis de rotacion.

Neste aspecto, o grafico 3 permite observar que a maioria das entidades federadas
contaron con primeiros ministros pertencentes a mais de duas familias ideoldxicas,

sendo especialmente significativos os casos da Comunidade Xermanéfona, Francesa e
Flamenga, que tiveron gobernos presididos por ata tres familias ideoldxicas. Soamente
nos casos de Valonia e Bruxelas a presidencia se alternou entre socialistas e liberais.

Taboa 4. Familia ideoloxica dos xefes de goberno federal-entidades federadas

Entidade Socialistas Democratacristians  Liberais  Nacionalistas
Comunidade Xermano6fona 1 1 0 1
Comunidade Flamenga 0 3 2 3
Comunidade Francéfona 3 0 2 0
Rexion Valoa 5 0 1 0
Rexion de Bruxelas-Capital 2 0 3 0
Bélxica 1 3 4 0

Fonte: Elaboracién propia.

Esta pluralidade na rotacion de familias politicas 4 fronte do Executivo é unha ca-
racteristica na que os sistemas politicos nacionais se asemellan ao nivel federal, que
desde 1995 foi presidido en catro ocasions por liberais, en tres por democratacristians
e nunha polo socialista francéfono Elio di Rupo. No entanto, compre sinalar que a rota-
cion a nivel rexional e comunitario contrasta coa federal, posto que tefien unha maior
capacidade os lideres dos partidos socialista valon e neerlandés para conformar equipos
ministeriais, como constata que é a principal familia politica en Valonia; a Comunidade
Francesa tivo un peso importante nos executivos da Rexién de Bruxelas-Capital e da
Comunidade Xermanoéfona.

Finalmente, a terceira consideracion previa vinculase con que os gabinetes nas en-
tidades federadas presentan uns indices de estabilidade que tenden a ser moderados.
A nivel externo, como se ve no grafico 5, obsérvase que hai menos de 1,6 equipos
ministeriais por cada lexislatura. Esta estabilidade externa é especialmente salienta-
ble no caso da Comunidade Xermanofona, onde non se cofleceu unha soa crise de
goberno desde a sta constitucion, e na Comunidade Francesa, onde hai 1,1 equipos
ministeriais en cada lexislatura.

Grafico 7. Estabilidade interna e externa dos gabinetes

Fonte: Elaboracion propia.
Nota: Rexion Bruxelas-Capital, Rexion Valoa, Comunidade Francofona,
Comunidade Flamenga, Comunidade Xermanofona.
IEG, Equipos ministeriais por lexislatura.

A nivel interno, os gabinetes caracterizanse por unha tendencia 4 estabilidade. En
todos os casos, o IEG, como se ve na tdboa 3, tende a ser menora 1, o cal é especialmente
relevante no caso das Comunidades Xermandfona (0,63) e Francesa (0,67), e significa
que os equipos ministeriais tefien un equilibrio entre rotacién e duracién temporal.

Novamente, a estabilidade interna e externa dos equipos gobernamentais das
rexions e comunidades contrastan co nivel federal, onde en cada lexislatura hai, apro-
ximadamente, dous gabinetes que tenden a ser mais inestables que os das entidades
federadas, posto que o seu |IEG supera lixeiramente o 1.

Polo tanto, pédese sinalar como primeira conclusién que o sistema politico belga,
malia presentar uns elevados niveis de fragmentacién e inestabilidade, a nivel nacional
conseguiu construir nas instituciéns de autogoberno das comunidades lingtisticas e
das rexiéns uns contornos de maior estabilidade cuxos resultados constatan sistemas
de partidos menos atomizados e unha maior capacidade de conformacién de gabine-
tes que, mesmo sendo de coalicién, tenden a ser mais cohesionados e estables que o
Executivo federal.

6 CONCLUSIONS

A partir da presentacién e discusion dos resultados da investigacion, é necesario re-
tomar a pregunta principal de investigacién deste paper, consistente en cofecer se 0s
sistemas politicos das entidades federadas belgas se viron afectados pola inestabilidade
que caracteriza as institucidons nacionais.

Neste sentido, pddense extraer tres conclusions principais. En primeiro lugar, que, a
partir do estudo dos resultados do paper, é posible sinalar que, como sucede co sistema
politico federal, un dos principais sinais de identidade das instituciéns de autogoberno
das comunidades e das rexidns do pais € a stiia tendencia cara a fragmentacion.

Esta predisposicion apréciase de forma extraordinariamente clara no estudo sobre
a pluralidade de partidos e familias politicas que vifieron integrando os gobernos
subnacionais, e sobre todo no NEPP que se mostra nos graficos 1 e 6. No primeiro
obsérvase que desde a creacion das asembleas lexislativas das entidades federadas en
todos os casos se configuraron sistemas de partidos de natureza multipartidista, sendo
especialmente destacable a complexidade parlamentaria da Comunidade Flamenga e
do Parlamento de Bruxelas-Capital.

Adicionalmente, convén destacar que na actualidade en todos os parlamentos
subnacionais de Bélxica se dan modelos de multipartidismo sen partido dominante,
presentando as comunidades xermandfona, francesa e a Rexion de Valonia o NEPP
mais alto da sua historia.

A segunda conclusién é que a fragmentacion, que é un elemento compartido entre
sistemas politicos, ten unha xestién diferenciada en funcién do nivel de goberno que
se analice.

En cada un dos mandatos das asembleas lexislativas das comunidades e rexions
danse menores niveis de substitucién de equipos gobernamentais (0 maximo é de 1,6
por lexislatura na Rexion Valoa) e en todos os casos se acredita un IEG inferiora 1 en
todas as entidades federadas de Bélxica.

Polo tanto, pddese sinalar que os actores politicos comunitarios e rexionais acre-
ditan nestes niveis de goberno unha capacidade de xestién mais eficaz da situacion
de fragmentacion que a que se ten a nivel federal. Non obstante, e esta é a terceira
conclusién que ofrece esta investigacion, para acreditar a eficacia da xestién da plu-
ralidade, este paper ofrece resultados de tipo parcial, xa que se centra en indicadores
de rendemento institucional, sendo necesario incorporar en futuras investigacions
unha andlise de natureza socioecondmica que constate que a transformacién da frag-
mentacion en gabinetes caracterizados por un nivel elevado de estabilidade externa
e cohesion interna ten relacion coa implementacién efectiva de politicas publicas que
redunden en prosperidade econdémica, progreso social e benestar cidadan.

